
NUEGEETE

Araida ejai lem agwelanar inerio ne Africa nepetai adaun ikaru

(50) akaisakany, konye idelelei ebe itunga luipu ko Uganda, edit

aijen akiro nu ikamunitos agwelanario na inerio kokampunin luko

Uganda, kede ameda na ejai toma. Kanukangun ikidioko do itunga

luelomaritos akirosinei ngun kosodi, itunga idis da luelomaritos

toma, ijwalaunitos ainyikokite akiro ngun naarai ejai abuonokin

naebala ebe mam kesi epedorete adumun amodio ameda kotoma

agwelanar na epone kalo.

Agwelanario na inerio mam etiono kwa da ewomitotor itunga duc.

Ebuni ipopula yen apesikin ijo yen asioman aingiseta nuetapit itun-

ga aingisenen kwa da esubitor bala itet akirot na agwelanario na

inerio ko Uganda.

INYONI BO BER ESOKONI LO EGWELA-

NARERE INERIO KO UGANDA

Erai na aiboisit na iriamununos luegwelanarete keda lu egwelete

inerio (eputonoro kwape ka esokoni arai ekisoni lo iboro ka inya-

mat) ilamusaete agwelanarak kitosomaete apeesan arai isirigin ka-

nu acamanar etiai elopet lo agwelakin kec.

ISAWAN BODO ALU ITOLOSENERE AKIRO NGUN?

Engaanario esokoni lo duc ageun isawan iyarei katutubet luatupur-

uc (8.30 a.m.) toni isawan itomon kadiope luabong (5.00 p.m.).

Anyoun kanabalasa toni naikanyet ido egolol kapaarasia nuapolok

bon nuejenasi ko Uganda. Agwela ka agwelanar inerio alopet ejaa-

nakin nginiyareit ka nginiwongonet kiding na isawan iwongon

(10.00 a.m.) toni isawan ikany (11.00 a.m.) luatupuruc bon.

INYONI BO BER ENYARITAI EINERI?

Erai eineri atutubet arai imodio ibore yen itebeikina nejai ituan elopet cut obe

orai yenike cut kotoma okampuni edio.

INGAI BO EGWELARI EINERI?

Ekampuni edio kojai Uganda, Apugan da alopet, apuganasia nu okwap, kicie da

kesi epedorete agwelanar icie kotoma oinerio kec arai ejaasi kesi nepepe ka ei-

pud lo aitalakin inerio kec agwelar.

ANUBO INYO EGWELARERE INERIO?

Egwelanario inerio kanu yeni agwelaran arai ekampuni akakaun apeesan kati-

pet kanu aitopolor akekerianut , arai mam kanu atacaria ebaaja arai apesenin

nuemina ekampuni arai bo nat apugan adumunit kanenicie.

INYONI BO BER AGWELANAR INERIO?

Ne ngesi italakina ekampuni inerio ke kinga kanu ngin itunganan yeni epedori

aipudakin agwelun inerio ngul kokampuni kangol. Atemasi ebe erai na agwe-

lario na itutubena lu inerio  nejaasi itunga kere.

EJAI KERE AYUARA ADIO NEJAI IDIO TUWAN YEN EGWELI INERIO?

Eebo,ejai erionget loka Uganda Securities Exchange (USE kaurianut) keda nu

tupitono kwape nat ikisila kalu iwadikauna, Nutupitono akulepek, Ainapeta nu

egwelare kanu aisinapikin angurian adio ido oraasi nu kere aitemonokineta kai-

napeta nuepedorete ayuar yeni agwelan inerio. Kuju kangun bobo, ejai ekaasulo

loicokie korai apeleikinet ke aitikitik angasio ka aiswamaun na imodio bore

kere yeni esubit bala ebilit ekisil lo atukot naka USE. Ejai atenu bobo acie na-

polon kakere na icokie isokonin luepone kalo ido onyaritete kalongwau kwape

Capital Markets Autholity- CMA. Anu kangun, siri kidum abuonokin ebe

emame ayuara. Ejai ayuara na edolit noi.

INGAIBO DO  IBUSAKINIT AGWELA ARAI AINEKE INERIO?

Idio itunganan kere yeni adoloto ikaru luapolou 18 kadepar- ekilokit arai aberu

kere epedori aineke agwela inerio lu epedori.

INGAIBO DO ENYARITAI " EMORETAIT"?

 Arai kigwelu ijo inerio ko kampuni edio kere, iraun do ijo da ediopet kokule-

pek lu ekampuni kangol. Iraun do jo"emoret" arai  shareholder kalongwau.

INYONIBO ENYARITAI ADUMUN AMEDA?

Ameda erai apesan nuetacakini ekampuni ngin idiope kangul emorete inerio

luekampuni oraasi apeesan ngun nuipikauna akaulo atacanar apesenin ka iso-

losinei ka ngol karu angeset ke kotoma aitolot aswamisinei ke. Isirigin do ngul

ekorakino nejaasi ikulepek inerio kwape ameda araibo dividends kalongwau.

INYONIBO AIRIAMUNUN NAPOLON NGOLI KARU ? 

Erai na airiamunum na ibusakinit ajaanakin irwan atipet ngoli karu na icoraki-

tai ikampunin kere lu edukunitos itunga luegwelitos inerio kotoma kec aitolo-

senen. Kairiamun kangin epesikino itunga luegwelitos inerio oraasi lu ejaatatar

ka aseetait ka apedor na aitemitem  akiro ka iwaitin luitojokarete eyaitene lo

ekampuni kangol. Epetuno eipone loiswamator ekampuni ngol kokaru lo atu-

bor arai lo angetakin kotoma airiamun kana.

EPONE BO ANI ASEUNA EONG EINERI LO IBUSAKINIT AGWELA?

Mam nuitemonokitai kanenidio epone lo epedoria idio tunganan agwela inerio

kokampuni edio kere. Konye epatana ijo adolokin eburoka " lo egwelanari in-

erio arai bo kodolok "epirioit lo ikamunitos nu isirigin" arai mam ipedori ijo

elopet adumun apeleikineta ka aswamisinei nuka ekampuni kangol. Ipedori

bobo aisisiaun nuipu kotoma apapulai nu iyemuto. Ipedori ajenun kacut nu

ikampunin luejenaara kane kotoma akwap wok kotoma apopulai ngupengun.

INGAIBO "EBUROKA" LOEGWELANARI INERIO IDO INYONI BO 

AKESWAM?   

Erai lo epirioit cut elope lo emisikit akiro nu agwela ka agwelanar inerio kanu-

ka itunga ngul lu ejaasi ka eipuda egwelet arai bo nat agwelar. Ijaikini ijo ebur-

oka  aicoreta kere nuebeit ijo aitup eroko ijo engasikina aipudakin ibore ilopet

kane ipudar ijo asakia abar arai akerianut ekaulo.

ITATACI 'EBUROKA' NGOL APEESAN ADIO KANU EPELU KE?

Eebo, itatacio ijo apesan adio kanu epelu ke ido ojenu na ebe apeesan ngun,

atenu alope napolon USE nesi igaligali aitatacio kec. Apolouke ebe ejai ne

mam ikesa ngul ibusakit adepar itatacaete itunga kanu epelu kec.

EPONE BO ANI ITIKITIKERE ASWAMUSINEI NU  "IBUROKAN"? 

Kwape eraatatar "iburokan" imeeban luko USE iswamaete kesi kotupitos ai-

napinapet ka ikisila luka erionget lo USE Na ngesi atukot na icokie aiswama-

nara kiding 'iburokan,' itunga nepepe ka imeban da icie lu egelegela.

INYONI BO AITEMITEMISIO NU EKAAPUNI?

Aitemitemisio(prospectus) nu ekampuni nes aiwadikaeta nuitodunitos eyai-

tene nepepe ka eitolome lo isirigin kokampuni edio. Atemasi eraasi ainapeta

nuitodunitos ageunet, eiswamae  nepepe  ka alosikineta nu oingaren nu ekam-

puni edio.

EPONE BODO ANI APEDORIA EONG AIBWAPIT EISWAMAE LO 

EKAMPUNI ARAI AJATATAR EONG INERIO TOMA KE? 

Ikampunin kere lu adaun aitalakin inerio kec ido ojaasi aibunget na inapinapi-

tere kesi (list lo USE) kes icorakitai aitolomunun iripotin kec kangeset naka

ngol karu ido duc  ekorakino iripotan ngul kere nejaasi ikampunin, nejaasi

iriongeta icie ka nejaasi ewadikak iyemuto lu etapit aitijeninikin ateker nu et-

wakitos kakwap. Kakere, eyangarit erionget lo USE kwape ekisil kec kanu ai-

tolomununo na akiro kana iyemuto nu ikampunin kwape ibore yeni iswama

duc arai yen emeetai aitolomunun duc.

INYONI BO EPELU LOKA ECORAN (INVESTMENT ADVISOR) KANU-

KA AGWELANAR INERIO?

Erai lo epirioit lo iwadikauna ido orai epelu ke aingic arai airere eitolome lo

apeesan kokampunin lu iwadikauna nepepe ka erionget loka USE.

ARAI  ITALAKIN INERIO EPONE BO ALI APEDORIA EONG AGWELA 

KESI?

Ipedori ijo agwela inerio lu itorite nejai 'eburoka' ngol lo iwadikauna lo da

idau nan oni aitetem epeluke kokau.

APEDORI KEREKA EONG AGWELAR INERIO KA CUT?

Eebo ipedori ijo agwelar inerio kon itorite nejai 'eburoka' ngol  bon loiwadi-

kauna  mere ne ejaasi icie 'lu obebera.'

EPEDORI 'EINERI' AISIECAKIN NE EJAI ICIE?

Eebo ipedori ijo aisiecakin einerikon nejai icie, kodolok eburoka arai epirioit

lo ikamunitos nuka agwelanar inerio.

INYONI BO ITODUUT EBE IJATATAR IJO NEPEPE KA EINERI?

Aitodunet ebe ijaatatar ijo nepepe ka eineri nes nata ebe ijaikinio ijo abalua na

iwadikakitai ekiror kon obe tomake sodi iwadikakitete enaba arai etiai lo iner-

io lu ijaatatar ijo abalua (certificate) ngipengin.

EPONE BO ALI  ITIJENIKINERE ITUNGA EJAUTENE LOKA NGINI-

PARAN, KA ITIAISINEI LU INERIO LUKA IKAMPUNIN KANU ITUN-

GA AJENUN? 

Nesi atemar ebe itolomununei erionget ngol loka USE 'eripoti lo esokoni' ka-

papulai anu iyemuto naka "The New Vision " ka ngin naka " The Monitor" so-

di itolomununei eripoti lo esokoni ko redion lu egelegela ido ka angajepisinei

nu egelegela. Inakit do ngin itunga itacaikitai nu etwakete duc. Ameda na edu-

mununete ikampunin luiwadikauna nepepe ka USE da itijenanario. Atemasi

ebe, akiro kere nu ipu nu ikamunitos USE  itolomununo duc.

INGAI BO "EWADIKAN ARAI  REGISTRAR?"

Erai ewadikan edaran aiwadikaeta kere kacut ngun nuikamunitos inerio ikam-

punin kalu iwadikauna korionget loka USE.

INYONI BO ASWAM ERIONGET ALO EYAIT ISOKONIN ARAI  LOKA 

CAPITAL MARKETS AUTHORITY-CMA?

Erai erionget lo loesipokit ido lo icokie eiswamae loka USE nepepe kangol

loeyait nu aisubusa na agwelanario na inerio onyaritete Uganda's Capital Mar-

kets. Iriongeta ngul iyarei nes igaligali arai icokie erionget ngol lo apolon

loeyait nu isokonin Ð C.M.A. Papa ngol lo iriongeta kalu, nes ibusakinit ijo ai-

todolikin angurian kon arai ailepakin nu eiswamae lo aronon loebilibilit ikisila

lu agwelanario na inerio ka aswamusinei adio nu egongaanara nepepe kanu

ikampunin kangul kwape nat na iburokan luko USE.

INYONI BO AMEDA NA AGWELET INERIO?

l Erai ijo lo inyami apeesan kwape lo emorete inerio ka imeeban icie. 

Naduc igweluna ijo inerio kokampuni edio, irauni ijo ediope okulepek

ekampuni ngol. Ido iraun ediopet kangul emorete ameda na edumuni eka-

puni ngol kangeset naka ngol karu akaulo na etiakatiakaere kotoma oinerio

kus.

l Aimeda apeesan akulepek (Capital Gains)

Erai ngin aiyat etiai lo inerio kalu igwelunit ijo sek. Neduc iyatatar inerio

kosoni iyata da etiai kec kuju anu angun iyasi akerianut kon da alosit kuju

arai ingaren.

l Ebaluwa lo inerio ngesi ipedori ijo aisigaar kanu apeesan arai adumunia eloni. 

Ebaluwa ngol erai lo epol etiai naarai ecamunit emodio edula arai adio

aingadis na apiai kere kwape eraar ayuaret na isipedori ijo aibaaja isirigin

kaingadisia (banks) adio pak kere na ejaari ijo elopet eipuda.

l Inerio lu epedorio aisiecanari adio pak kere

Egwelet arai agwelanar inerio epatana noi. Mam aitaaritoi arai aijojatoi

naepol noi kotoma kec. Epatana  aisiecar adiopak kere na ipudakinor ijo

isirigin.

l Aidelel na aicoreta

'Eburoka' nepepe ka ecorak kere kesi epalitos aicoreta nuajokak nuepedori

agwelan inerio aisisiauna katipet ido kapatanu kacut, arai lem mam ngesi

emisikit akiro nu ikamunitos aisubusao na inerio, nesi atemar agwelanar

nepepe ka agwela inerio.

l Araun ediope kalu itolomununete eipone lo eyaitere ekampuni.

Ijo kwape ediopet kangul imorete inerio luekampuni kangol, ijaasi ijo ne-

pepe ka epelu lo aitolomunun akiro ka aomisio nu eyaitere ekampuni ngol

duc naejaar airiamunun na engetanakinere ngolikaru ne iriamununotor

ayaitok aibok aomisio nuikamunito ekampuni kus.

EPONE BO ALI IRAUNOR IJO LO IMORETE KA LUCE KWI INERIO?

Ejaas iponesio iyarei ido kes luta:

1. Agwelunun aitolomununeta nu itetiak.

Ne italakina ekampuni inerio ke nejaasi itunga arai nejaas agwelak kere

luipudas, ikampunin luapolok kaludidik kere itolomunete ailipa kec kanu

agwelar inerio ngul. Enyaritai ageunet na kwape "Aitalakinet Naegei" arai

Initial Public Offer (IPO). "Aitalakinet Naegei" duc esalakini epukoro kid-

ing na isabitin 4 - 6 ogolokinete konye.

Kiding kapak kana 'aitalakinet na egei' itolomuno aiwadikaet na epesitai akiro

ka epone lo ipudar ekampuni agwelar inerio. Enyaritai aiwadikaet ngin ebe

'prospectus.' Isiarakino, arai ekorario aiwadikaet ngin kiding apak na italakitere

agwelario na inerio kec. Idumuni ijo aiwadikaet ngin inapinapitai akiro nu ipu

aimoriarite epone lo elibunitor ekampuni ngol, eyaitene lem lo ekampuni kalo,

ainapeta nu ijililitai nu itodunitos edumunune, ka eitosomae lo isiringin ke. Ito-

diari bobo da akidingot na ikaru 3 toni ikaru 5 luokau, imarimari atiokisio nu

etereikina nepepe ka ekampuni ngol, apeleikineta nu ekot ekampuni aitodolikin

koingeren kacie da. Itogogongit ekisil loko USE ebe, eroko  ekampuni kengeu-

na aipudakin aitolomun akirot na aitalakin inerio ke, icorakitai ekampuni ngol

aitolomun ka akorar da aiwadikaet ke arai prospectus ke tetere itunga epedorete

airere kodoco ka amisikin da nu iswama kanu ikamunitos ekampuni ngol.

Apapulai nu alip agwela inerio arai Application ekorario koupas nepepe ka ai-

bunget na apeleikineta nu ekampuni kangol arai prospectus ke komam atiaka-

ku. Luelipak egwelet inerio, etacete kesi etiai lo itutubitai agwelia inerio ngul

ido edumakinete kesi aiboisit alopet na eyangario isirigin atacakin itijenunitai

kapopulai kangun. Ngul do lu ikamuni arerengu kedautu aitac, nes iinakino

abaluan nu itodutos inerio kec kwape ajenanut ebe adautu kesi adumun inerio

ngul.

2. Agwela inerio lu Ejaas

Itunga icie mam epedorete aikamun arereng na agwelun inerio kiding na isabi-

tin 4 Ð 6 ka Aitalakinet na Egei. Iyemuto do lu ajokak kes luta ebe ejai Esoko-

ni lo Ekaukau. Esokoni loekaukau ejaikin oyapesin luka USE kanu acamakin

inerio lu ejaasi agwelario ka agwelio kapak adio kere akaulo na aitalakinet na

egei. Esalakinete inerio egelanario ko USE tetere icie luipudas kesi da aika-

mun arereng, epedorete agwela komam ationis.

Epone bo ali egwelere arai egwelarere inerio ko USE?

Agwela ka agwelario na inerio kalaije ko USE itorit nejai eburoka loiwadikauna kane 

ejaasi eswamak luka USE bon. 'Eburoka' ngol bon loiwadikauna ka luko USE nes ito-

losi agwelanar na inerio koyapesin kec luka USE mere bobo nenicie kere.

Epone lo agwela ka agwelario na inerio ko USE nutupitono ikote neta:-

l Aibwaikin alipan arai  eipud

Idau ijo asipokin aomisioit ka isirigin kanu agwelun inerio kotupite aicoreta

nu ebala  'eburoka' kon, aicoretait na epol nes nata ebe: kitutub etiai loipeleikit

ijo atacia ngol eineri, kede iinerio kere epedorete isirigin kon adumakin ijo.

Kanen epedori eburoka kon aitacaikin ijo etiai elopet lo ejai osokoni ido da

kwa isubusata inerio kapak kangin kosokoni. Etiai elopet lo apak kangin da

idumuni ijo itodiarit USE araibo nat itodiaritai kapopulai nu iyemuto.

l Egogong nata ebe:

Itiasinei lu inerio eraasi lu esipokitos agwelanarak nepepe ka agwelak ikule-

pek naarai ejai ekisil lo ebala ebe ajaut na iboro kede eipuda lo iboro kangul

kesi itolomunete etiai kec. (Supply and demand dictates) Nesi atemar ebe,

epedori etiai aikear kuju na ikidiokototor iboro lugwelan kosodi aijesun kwap

na ipuakarotor. Ikoni do ko USE da nen.

Epedorete luipudas inerio aibwaanakin ipudesia kec oponesio luegelegela ne-

jaasi iburokan ido iponesio lu etapit aitolomun kes luta:-

l Aibwaikin eipuda kotupite Esokoni

Erai ngol epone lo agwelar ka agwela inerio kotiaisinei lu ejokuka noi lu ejaa-

si osokoni ido oraasi lu apak kangipekangin.

l Aibwaikinet na aikear arai aijesar

Erai ngol epone lo elimori agwelan arai agwelaran etiai loikeikina kalo ijesu-

na kwap mot. Apolouke arai kijesun etiai da, mam lo agwelaran etwaniarit

naarai ejai kiding- kiding apolouke ebe epedori eburoka aikongokin ebei lo

ejok.

Otoma ongetakine agwela inerio

Naibwaikinere eipud lo agwela, ebuni agwelan inerio aileleb afoomun nu egele-

gela. Nasodit erai afoomu, na ejaasi akiro nubongonokino. Naiyareit, erai na ai-

lip order form. Naiuniet erai na icikakina akan arai na ijularere egwelet ido

onyaritere Transfer Form. Etupakini loagwelan aitac do isirigin lu ilosikina ag-

welun inerio lu epedoritos isirigin ke arai, eipud ke agwelun. Edaunos do ngun,

koinakini do nes eburoka arisiti ke. Kotoma apaaran na ikongokinere egwelare

lo inerio ijukakini eburoka ekagwelan ibalua yen enyaritai Purchase Contract

Note ido itodunite ibalua ngin etiai lo inerio lu egwelara, etiai loegwelaritere

kesi, nepepe ketiai lo isirigin idis lu idokokitai arai commission lo elemuni ag-

welan. Ibalua ngin, erai apopula na epolok nuke noi naarai itigogongorit agwe-

lan kwape elopet inerio lu egwelel toni apak alopet na ekorakinere nesi abalua

alopet arai Certificate. Kanu kangun ekot ijo aidar ipopula ngin komam itoliori.

U G A N D A  S E C U R I T I E S  E X C H A N G E  L T D .U G A N D A  S E C U R I T I E S  E X C H A N G E  L T D .

Ijulari do eburoka apapula na idokokitai akan (adopet a kwa yen iuniet) nan na

anyaritai "Purchase Transfer Form" nejai "Ewadikan" aria Registrar itoritor

nepe ejai U.S.E. Kedau ewadikan adumun a form ngin itotoritere nejai eburo-

ka kon, ebuni do nesi aitudumikin ikagwelan abalua acie naitete (Certificate)

na da ejai okiroria ke itoritor nesi da nejai eburoka. Erai abalua ngin arai cer-

tificate abalua alopet na itodunit ikagwelan inerio ido ibusakinit abalua ngin

aidar ejok komam eoliori.

l Otoma aipudakin agwelar inerio

Ogeu aisisiaun etiai lo inerio lu ejaas osokoni itorite nejai eburoka /eswaman,

arai bo ko USE. Arai mam, ipedori airereun kapapulai nu iyemuto osiep loiwa-

dikaonono akiro nu aisubusa/agwelanar.  Kodolok eburoka kon kitalak inerio

lu ikoto ijo agwelar kotoma otiai lo isimaarit ijo elopet. Iitunite nata ebe itiai-

sinei lu inerio ikeanaros ido ijesanaros kwap kotoma apak adio kere. Anuangun 

ekot do ijo aitetenit etiai elopet kotoma aiwadikaet etiai lo igwelara ijo inerio

kon na ebala ebe: Akoto eong kogwelarai 'kiding na isirigin ikwasi ne' tetere

akaulo emameun angurian.

l Akaulo na aikajakin aitalakinet kon na agwelar inerio ngul, ijukakini ijo ebur-

oka kon abalua naenyaritai "acamanaret na agwelar" (Sale contract Note) na

itodunit etiai lo isirigin ikulepek lu ebeit atacakin ijo kotoma agwelaro na inerio

kon. Eburoka kon kitijenikini ijo konye aisiraret na itacaikini ijo aparan na

iwomia ijo isirigin kon. Mam  ekoto kodepa isawan 24 akaulo na ekongokinere

agwelario na inerio kon. Ekot ngun kocaete.

lAmisikin Eripoti lo Esokoni loka USE

Na irereoro ituan idio kere 'eripoti lo esokoni' isisiauni ikagwelan inerio, etiai lo

inerio lu ejaasi.  Epedorete itunga amisikin aijulakineta nu esokoni kacut aipor

ka aijesitoi na itiaisinei. Kuju kangun, epedori ikagwelan arai ikagwelaran ami-

sikin epone elopet lo ejaar egwelare ka lo egwelet loka apaaran mutan kane ejai

USE.

U G A N D A  S E C U R I T I E S  E X C H A N G E  L T D .U G A N D A  S E C U R I T I E S  E X C H A N G E  L T D .

Baroda Capital Markets (U) Ltd.
Plot 18 Kampala Road

P O Box 7197 Kampala

Tel: 233680/3 Fax: 230781

Email: bob10@calva.com

Crane Financial Services Ltd.
Plot 20/38 Kampala Road

P. O. Box 22572 Kampala

Tel: 341414 or 345345,

Fax: 231578

Email: Cranebnk@imul.com

Equity Stock Brokers (U) Ltd.
Orient Plaza, Plot 6/6A Kampala Rd.

P. O.  Box 3072, Kampala

Tel: 236012/3/4/5   Fax: 236066

Email: Orient02@starcom.co.ug

G.A..  Onegi Ð Obel & Co. Ltd.
Suite 8, Give & Take House,

Nkrumah Road,P.O.Box 1610

Kampala Tel: 256-41 347164, 347165

Fax: 231813 Mobile: 077-795826

Email: negiobel@Imul.com

MBEA Brokerage Services (U) Ltd.
4th Floor, Pan Africa House

3, Kimathi Avenue

P O Box 24613 Kampala

Tel: 041 231960/341448/031-260011

Fax: 342045

Email:  info@mbea.net

Website:  www.mbea.net

IKAMPUNIN LU LWADIKAUNA, ISWAMANARA 
IDO ORAAS IMEEBAN LU ECORAK KO USE KES 

LUTA:

Uganda Securities Exchange Ltd.
2nd Floor Workers House, Pilkington Rd.

P O Box 23552 Kampala Ð Uganda, Tel: 342818, 343297 Fax: 342841
E-mail: info@use.or.ug. Website: www.use.or.ug

KANU ADUMUN NU IPU, IPEDORI ADOLOKIN ARAI MAM ISISIAU KANE EJAI:



U G A N D A  S E C U R I T I E S  E X C H A N G E

2nd Floor W orkers H ouse, Pilkington Rd.

P O Box 23552 Kampala –  U ganda, Tel: 342818, 343297 Fax: 342841

E-mail: info@use.or.ug. W ebsite: www.use.or.ug


